
				এই পাতাটির মুদ্রণ সংশোধন করা প্রয়োজন। 
শ্ৰীকান্ত
এমনি একটা তুচ্ছ বিষয় যে মনের মধ্যে এতদিন নীরবে, এমন সঙ্গোপনে, এত বড় হইয়া উঠিয়াছিল, আজ তাহার সন্ধান পাইয়া আমি নিজেও বড় বিস্মিত হইয়া গেছি। সেইটাই আজ পাঠককে বলিব । অথচ জিনিসটি ঠিক কি, তাতার সমস্ত পরিচয়টা না দেওয়া পৰ্যন্ত চেহারাটা কিছুতেই পরিষ্কার হইবে না। কারণ, গোডাতেই যদি বলি-সে একটা ‘প্রেমের ইতিহাস’-মিথ।াভাষণের পাপ তাহাতে হইবে না বটে, কিন্তু ব্যাপারটা নিজের চেষ্টায় যতটা বড় হইয়া উঠিয়াছে, আমার ভাষাটা হয়ত তাহাকেও ডিঙ্গাইয়া যাইবে । সুতরাং অত্যন্ত সতর্ক হইয়া বলা আবশ্যক ।
সে বহুকাল পরের কথা। দিদির স্মৃতিটাও তখন ঝাপসা হইয়া গেছে । র্যাহার মুখখানি মনে করিলেই, কি জানি কেন, প্রথম যৌবনের উচ্ছঙ্খলতা আপনি মাথা হেঁট করিয়া দাড়াইত, সে দিদিকে আর তখন তেমন করিয়া মনে পড়িত না । এ সেই সময়ের কথা । এক রাজার ছেলের নিমন্ত্রণে তাহাব শিকার-পার্টিতে গিয উপস্থিত হইয়াছি। এর সঙ্গে অনেকদিন স্কুলে BDDSBDBEEB DBBD DD BDB SBuYiDD BDLDBD DL BDD ছিল । তার পরে এন্টান্স ক্লাস হইতে ছাড়াছাড়ি। রাজার ছেলেদের স্মৃতিশক্তি কম, তাও জানি । কিন্তু ইনি যে মনে করিয়া চিঠিপত্র লিখিতে শুরু করিবেন, ভাবি নাই । মাঝে হঠাৎ একদিন দেখান। তখন সবে সাবালক হইয়াছেন। অনেক জমানে টাকা হাতে পড়িয়াছে এবং তার পরে -ইত্যাদি ইত্যাদি। রাজার ছেলের কানে গিয়াছো-অতিরঞ্জিত হইয়াই গিয়াছে।-রাইফেল চালাইতে আমার জুড়ি নাই, এবং আরও এত প্রকারের গুণগ্রামে ইতিমধ্যে মণ্ডিত হইয়া উঠিয়াছি যে, একমাত্র সাবালক রাজপুত্রেরই অন্তরঙ্গ বন্ধু হইবার আমি উপযুক্ত। তবে কিনা, আত্মীয়-বন্ধু-বান্ধবের আপনার লোকের সুখ্যাতিটা একটু বাড়াইয়া করে, না হইলে, সত্যসত্যই যে অতখানি বিদ্যা অমন বেশী পরিমাণে ওই বয়সটাতেই অর্জন করিতে পারিয়াছিলাম, সে অহঙ্কার করা আমার শোভা পায় না, অন্ততঃ একটু
বিনয় থাকা ভাল ।
কিন্তু যাক সে কথা । শাস্ত্রকারেরা বলেন, রাজা-রাজড়ার সাদর আহবান
tሠሩe

